
REPUBLIKA E KOSOVES - PEINYEAMKA KOCOBO - REPUBLIC OF KOSOVO
GJYKATA KUSHTETUESE
YCTABHHU CV/]Q
CONSTITUTIONAL COURT

Prishtiné, mé 31 maj 2013
Nr.ref.:RK416/13

AKTVENDIM PER PAPARANUESHMIERI

né
Rastin Nr. Klo2/13
Parashtrues
Halil Mazreku

Vlerésim i kushtetutshmérisé sé Aktgjykimit té Gjykatés Komunale né
Prizren, C. nr. 691/01, té 11 dhjetorit 2007, dhe té Aktgjykimit té Gjykatés
s€ Qarkut né Prizren, Ac. nr. 24/09, té 12 majit 2011

GJYKATA KUSHTETUESE E REPUBLIKES SE KOSOVES
e pérbéré nga:

Enver Hasani, Kryetar

Ivan Cukalovi¢, Zévendéskryetar
Robert Carolan, gjyqtar

Altay Suroy, gjyqtar

Almiro Rodrigues, gjyqtar
Snezhana Botusharova, gjyqtare
Kadri Kryeziu, gjyqtar, dhe

Arta Rama-Hajrizi, gjyqtare

Parashtruesi i kérkesés

1.  Parashtrues i kérkesés éshté z. Halil Mazreku, me vendbanim né lagjen
“Arbana”, komuna e Prizrenit.


http:REPPIlI.IC

Vendimi i kontestuar

2.

Parashtruesi i kérkesés konteston Aktgjykimin e Gjykatés Komunale né Prizren,
C. nr. 691/01, e 11 dhjetorit 2007, dhe Aktgjykimin e Gjykatés sé Qarkut né
Prizren, Ac. nr. 24/09, e 12 majit 2011.

Ndérsa, né rastin konkret, mjet i fundit juridik, pér shkak té respektimit té afatit
katér (4) mujor, konsiderohet Njoftimi KMLC nr. 45/11, i 6 korrikut 2011, i
Prokurorit té Shtetit té Kosovés, té cilin parashtruesi e ka pranuar mé 25 korrik
2011.

Objekti i ¢éshtjes

4.

Céshtja bazé e kérkesés éshté vlerésimi i kushtetutshmeérisé sé Aktgjykimit té
Gjykatés Komunale né Prizren, C. nr. 691/2001, té 11 dhjetorit 2007, dhe
Aktgjykimit té Gjykatés sé Qarkut né Prizren, Ac. nr. 24/09, té 12 majit 2011,
pérkitazi me té€ drejtén e parashtruesit.

Baza juridike

5.

Neni 113.7 1 Kushtetutés sé Republikés sé Kosovés (né tekstin e métejmé:
Kushtetuta); neni 47 i Ligjit pér Gjykatén Kushtetuese té Republikés sé Kosovés,
Nr. 03/L-121, i 15 janarit 2009 (né tekstin e métejme: Ligji); dhe rregulli 28 i
Rregullores sé punés té Gjykatés Kushtetuese té Republikés sé Kosovés (né
tekstin e métejmeé: Rregullorja).

Procedura né Gjykaté

6.

7.

10.

11.

12.

MEé g néntor 2011, parashtruesi dorézoi kérkesé té pakompletuar né Gjykate.

Mé 11 néntor 2011, Gjykata kérkoi nga parashtruesi dorézimin e
dokumentacionit té nevojshém, pérfshiré kétu edhe vendimet gjyqésore té
gjykatave té rregullta.

Mé 8 janar 2013, parashtruesi e dorézoi kérkesén né Gjykaté, duke ia
bashkéngjitur asaj edhe dokumentacionin e kérkuar.

Mé 18 janar 2013, Gjykata njoftoi parashtruesin e kérkesés, Gjykatén Themelore
né Prizren dhe Gjykatén e Apelit né Prishtiné pér regjistrimin e kérkesés
KIo2/13 né regjistrin pérkatés té Gjykateés.

Mé 30 janar 2013, Kryetari caktoi gjyqtarin Altay Suroy Gjyqtar raportues dhe
caktoi edhe Kolegjin shqyrtues, té pérbéré nga gjyqtarét: Robert Carolan
(kryesues, gé e zévendéson gjyqtarja Snezhana Botusharova), Ivan Cukalovié
(anétar) dhe Prof dr. Enver Hasani (anétar).

Mé 5 shkurt 2013, Gjykata kérkoi dokumentacion shtesé nga Gjykata Themelore
né Prizren.

Meé 5 shkurt 2013, Gjykata Themelore e Prizrenit dérgoi dokumentacionin e
kérkuar.



13.

Mé 30 prill 2013, Kolegji shqyrtues shqyrtoi raportin e Gjyqtarit raportues dhe i
rekomandoi Gjykatés papranueshmériné e kérkeseés.

Pérmbledhja e fakteve

14.

15.

16.

17.

18.

Mé 5 dhjetor 2001, parashtruesi ushtroi padi né Gjykatén Komunale né Prizren,
né bazé té kontratés mbi shitblerjen (kontrata e pavértetuar), e lidhur mé 6
janar 1984, ndérmjet z. Halil Mazrekut (blerési) dhe, tani té ndjerit, Bajram
Sadik Berishés (shitési). Parashtruesi pohon se pas blerjes éshté béré pronar i
patundshmeérisé (ngastra kadastrale nr. 402, ZK Arbané, me kulturé aré e kl. IV,
né vendin e quajtur “Nén fshat, te rruga”, me sipérfaqe 1.17,00 ha, ngastér
kadastrale té cilén shitési e kishte marré né emér t€ ndérrimit me parcelén 146
dhe me parcelén 383 nga KBI “Progres-Export” né Prizren). Té paditurit,
gjegjésisht familjarét e ish-pronarit, tani té ndjerit Bajram Berisha, népérmjet
kontestit civil, kané arritur ta rikthejné ngastrén kadastrale me nr. 383, né
vendin e quajtur “Nén fshat, te rruga”, aré e kl. IV, me sipérfaqe 0.74,33 ha, né
bazé té fletés poseduese nr. 254, KK Arbané, e cila evidencohet né emér té té
paditurve. Parashtruesi, népérmjet padisé sé ushtruar, ka kérkuar vértetimin e
kontratés sé shitblerjes sé patundshméris€ dhe njohjen e pronésisé mbi
patundshmeériné e bleré, si dhe regjistrimin e tij si pronar té saj.

Mé 11 dhjetor 2007, Gjykata Komunale né Prizren, me Aktgjykimin C. nr.
691/01, e 11 dhjetor 2007, refuzoi si té pabazuar padiné e parashtruesit pér
vértetimin e pronésisé pér té cilén parashtruesi pretendon se e kishte bleré nga
tashmé i ndjeri Bajram Berisha (shitési). Me aktgjykimin e njéjté, gjykata né
fjalé refuzoi ankesén e ushtruar nga té paditurit, gjegjésisht nga familjarét e té
ndjerit Bajram Berisha, pér kthimin e parcelés nr. 146, né vendin e quajtur
“Bregu, te rruga”, me kulturé aré jopjellore, me sipérfaqe 30 m2, dhe me kulturé
aré e kl. IV, me sipérfage 0.65,03 hektaré, dhe parcelén nr. 383, né vendin e
quajtur “Nén fshat, te rruga”, me kulturé aré e kl. IV, me sipérfage 0.74,33
hektaré — té gjitha sé bashku me sipérfage 1.39,66 hektaré, sipas listés
poseduese nr. 252, ZK Arbané.

MEé 12 maj 2009, Gjykata e Qarkut né Prizren, me Aktgjykimin Ac. nr. 24/09,
refuzoi ankesén e ushtruar nga parashtruesi dhe vértetoi aktgjykimin e Gjykatés
Komunale né Prizren, C. nr. 691/2001, e 11 dhjetorit 2007. Gjykata e Qarkut, né
kété rast, konstatoi se vendimi i gjykatés sé shkalles sé paré nuk pérbénte
shkelje esenciale té procedurés kontestimore, si¢ pretendohej nga ankuesit, pér
faktin qé shkalla e paré kishte vértetuar drejt dhe né ményré té ploté gjendjen
taktike dhe, po ashtu, kishte aplikuar drejt ligjin né kété ¢éshtje juridike.

Mé 23 qgershor 2011, pérfagésuesi i parashtruesit té kérkesés ushtroi té drejtén e
tij me propozim qé Prokurori i Shtetit té Republikés sé Kosovés té iniciojé
proceduré pér ngritjen e kérkesés pér mbrojtjen e ligjshmeérisé, kundér
Aktgjykimit té fuqisé sé preré té Gjykatés Komunale né Prizren, C. Nr.
691/2001, té 11 dhjetorit 2007, dhe kundér Aktgjykimit té Gjykatés s€ Qarkut né
Prizren, Ac. Nr. 24/09, té 12 majit 2011.

Meé 6 korrik 2011, Prokurori i Shtetit, népérmjet Njoftimit KMLC nr. 45/11,
refuzoi propozimin e parashtruesit pérkitazi me ngritjen e kérkesés pér mbrojtje



té ligjshmeérisé kundér vendimit té shkallés sé paré dhe té shkallés sé dyté, pasi
nuk gjeti bazé t€ mjaftueshme ligjore pér ngritjen e saj.

Pretendimet e parashtruesit té kérkesés

19.

Parashtruesi i kérkesés pretendon se gjykatat e rregullta, me vendimet e tyre, ia
kané shkelur atij té drejtat e garantuara me Kushtetuté. Parashtruesi nuk ka
specifikuar né kérkesé se cilat té drejta kushtetuese i jané shkelur nga
autoritetet, pérkatésisht nga gjykatat e rregullta. Ai vetém ka pérmendur se
gjykatat e rregullta, gjegjésisht Gjykata e Qarkut né Prizren, ka aplikuar
gabimisht dispozitat e Ligjit pér Procedurén Kontestimore dhe dispozitat e
Ligjit pér ndérrimin dhe pér plotésimin e Ligjit pér qarkullimin e
patundshmeérive.

Pranueshmeéria e kérkesés

20. Gjykata vleréson sé pari nése parashtruesi i ka pérmbushur kriteret pér

21.

22,

23.

pranueshmeéri, té pércaktuara me Kushtetuté dhe té specifikuara mé tej me Ligj
dhe me Rregullore t€ punés. Né rastin konkret, Gjykata véren se parashtruesi
konteston vendimin e shkallés sé paré dhe vendimin e shkallés sé dyté, si akte
konkrete té autoriteteve publike. Parashtruesi, né kérkesén e tij, nuk ka
specifikuar saktésisht shkeljet kushtetuese té té drejtave té tij. Megjithaté,
Gjykata véren se béhet fjalé pér té drejtat pronésore. Parashtruesi, gjithashtu,
ka pérmendur se cfaré déshiron té arrijé népérmjet kérkesés se tij dhe ka
bashkéngjitur vendime té ndryshme dhe informata e dokumente té tjera
mbéshtetése.

Sa i pérket té drejtés né proné, neni 46 i Kushtetutés, né ményré specifike
pércakton:

“Askush nuk do té privohet né ményré arbitrare nga prona. Republika e
Kosovés ose autoriteti publik i Republikés sé Kosovés mund té béjé
eksproprijimin e pronés nése ky eksproprijim éshté i autorizuar me ligj,
éshté i nevojshém ose 1 pérshtatshém per arritjen e géllimit publik ose
pérkrahjen e interesit publik, dhe pasohet me sigurimin e kompensimit té
menjéhershém dhe adekuat pér personin ose personat prona e té ciléve
eksproprijohet”. (Shih paragrafin 3, e nenit 46).

Gjykata Kushtetuese véren se bazat e ankesés sé parashtruesit, si né shkallén e
paré, si né shkallén e dyté, ashtu edhe né propozimin pér ngritjen e kérkesés pér
mbrojtjen e ligjshmérisé, pérmbajné pretendime qé kané t€ béjné me shkelje
substanciale té dispozitave té procedurés kontestimore, konstatimit té gabuar
dhe jo té ploté té gjendjes faktike dhe shkeljes se ligjit t€ aplikuar né rastin
konkret.

Gjykata Kushtetuese konsideron se kéto pretendime mund té jené té fushés sé
ligishmérisé. Kérkesa duhet té ngrihet dhe té argumentohet mbi bazén e
ankimit kushtetues (kushtetutshmeérisé), duke pérmendur saktésisht dispozitat
kushtetuese me té cilat pretendohen shkeljet e té drejtave kushtetuese té
parashtruesit a parashtruesve.



24.

25.

26.

27,

28.

29.

30.

Megjithaté, Gjykata analizon dhe vleréson nése parashtruesi ka pérmbushur
kriteret e pranueshmérisé, duke i mbéshtetur me prova pretendimet e tij pér
shkeljen e té drejtave themelore té garantuara me Kushtetuté. Parashtruesi
duhet t€ qartésojé né kérkesén e tij se cilat té drejta kushtetuese pretendon se i
jané shkelur me aktin e autoritetit a té autoriteteve publike. Pérkitazi me kété,
Gjykata véren se neni 48 i Ligjit pér Gjykatén Kushtetuese qartazi pércakton se
“Parashtruesi i kerkeses ka per detyré qe né keérkesén e tij té qartésojé
saktésisht se cilat té drejta dhe liri pretendon se i jané cenuar”.

Pér mé tepér, rregulli 36.2 i Rregullores sé punés, pércakton:

“(2) Gjykata do té refuzojé njé kérkesé si qartazi té pabazuar, nése bindet
se:

a) kérkesa nuk arsyetohet prima facie;

b) faktet e paraqitura né asnjé ményre nuk e arsyetojné pretendimin pér
shkeljen e njé té drejte kushtetuese;

¢) Gjykata gjen qé parashtruesi nuk éshté subjekt i ndonjé shkeljeje té té
drejtave té garantuara me Kushtetuté; ose

d) kur parashtruesi nuk déshmon né ményré té mjaftueshme pretendimin e
tij”.

Sé fundi, neni 46 i Ligjit pércakton qé “Gjykata Kushtetuese pranon dhe
procedon kérkesén e ngritur sipas nenit 113, paragrafi 7, té Kushtetutés, nése
konstaton se jané plotésuar té gjitha kushtet e pércaktuara ligjore”.

Né kété drejtim, parashtruesi nuk tregon pse dhe si gjykatat e rregullta ia kané
shkelur té drejtat e tij té garantuara me Kushtetuté dhe as gé ka ofruar prova
pér shkeljet e pretenduara té té drejtave kushtetuese. Gjykata rikujton gé rasti
duhet té ndértohet né baza kushtetuese, né ményré gé kjo gjykaté té ndérhyje.

Eshté kompetencé e gjykatave té rregullta té vlerésojé ligjshmériné e njé
dokumenti, né kété rast té kontratés pér shitblerjen e patundshmérisé, sipas
bindjes sé tyre, konform ligjit, bazuar né faktet dhe né provat qé ofrojné palét e
pérfshira né proceduré té rregullt gjyqésor.

Gjykata thekson se nuk éshté detyré e Gjykatés Kushtetuese té merret me
lajthitje té fakteve ose té ligjit (ligishmeérisé), gjoja té kryera nga gjykatat e
rregullta, pérvec nése dhe pér aq sa ato mund t’i kené shkelur té drejtat dhe
lirité e mbrojtura me Kushtetuté. Prandaj, né kété rast, Gjykata nuk mund té
veprojé si gjykaté e shkallés sé treté. Eshté detyré dhe obligim i gjykatave té
rregullta t'i interpretojné dhe t'i zbatojné rregullat e caktuara té sé drejtés
procedurale dhe materiale (Shih, mutatis mutandis, Garcia Ruiz kunder
Spanjés [DHM], nr. 30544/96, para. 28, Gjykata Evropiane pér té Drejtat e
Njeriut [GJEDNJ] 1999-I).

Gjykata Kushtetuese mund té shqyrtojé vetém nése provat para gjykatave dhe
para organeve té tjera jané paraqitur né ményré té drejté dhe nése procedurat



né pérgjithési, té shikuara né térésiné e tyre, jané mbajtur né ményré té tillé sa
qé parashtruesi i késaj kérkese té keté pasur gjykim té drejté (Shih, ndér
autoritete té tjera, Raporti i Komisionit Evropian pér té Drejtat e Njeriut né
rastin Edwards kunder Mbretériseé s¢ Bashkuar, Kérkesa Nr. 13071/87, i
miratuar mé 10 korrik 1991).

31. Né té vérteté, parashtruesi nuk i ka mbéshtetur pretendimet e tij né baza
kushtetuese, duke treguar pse dhe si Gjykata e Supreme ia ka shkelur té drejtat
e garantuara me Kushtetuté dhe me Konventén Evropiane dhe nuk ka ofruar
prova qgé té drejtat dhe lirité e tij jané shkelur nga Gjykata Supreme. Prandaj,
Gjykata Kushtetuese nuk mund té gjejé pse dhe si ishin né ndonjé ményré té
padrejta apo arbitrare procedurat pérkatése né Gjykatén Supreme (Shih,
mutatis mutandis, Shub kundér Lituanisé, Vendimi i GJEDNJ-sé per
pranueshméri té kérkesés, Nr. 17064/06, i 30 qershorit 2009).

32. Nga arsyet e lartpérmendura, Gjykata gjen sé kérkesa nuk i pérmbush kriteret e
nenit 48 té Ligjit dhe té rregullit 36.2 (b) dhe (d) té Rregullores sé punés dhe, si
e tillé, éshté gartazi e pabazuar.
33. Rrjedhimisht, né pajtim me nenin 113.7 té Kushtetutés; né pajtim me nenin 20
té Ligjit; dhe né pajtim me rregullin 56.2 té Rregullores sé punés, kérkesa éshté
e papranueshme.
PER KETO ARSYE

Gjykata Kushtetuese, né bazé té nenit 48 té Ligjit, dhe né pajtim me rregullin 36.2
(b) dhe (d) dhe me rregullin 56 (2) té Rregullores, mé 31 maj 2013, njézéri

VENDOSI
L. TA REFUZOJ kérkesén si té papranueshme;
II. TUAKUMTOJE kété vendim paléve;

III. TA PUBLIKOJE kété vendim né pajtim me nenin 20 (4) té Ligjit;
dhe

IV. Ky vendim hyn né fuqi menjéheré.

Altay Suroy / : Prof. dr. Enver Hasani



